भारत सरकार
विदेश मंत्रालय
राज्य सभा
अतारांकित प्रश्न सं. 63
05.12.2013 को उत्तर दिए जाने के लिए
चीन तथा रूस यात्रा के दौरान हस्ताक्षरित समझौते
63
डा. योगेन्द्र पी. त्रिवेदीः
क्या विदेश मंत्री यह बताने की कृपा करेंगे किः
(क) 
प्रधान मंत्री ने चीन तथा रूस की अपनी यात्रा के दौरान कितने समझौते पर हस्ताक्षर किए; और 
(ख) 
इनमें से आर्थिक समझौते कितने थे; तत्संबंधी ब्यौरा क्या है?
उत्तर
विदेश राज्य मंत्री
(श्री ई. अहमद)
(क) और (ख)
प्रधानमंत्री की चीन यात्रा के दौरान 9 करारों पर हस्ताक्षर किए गए। आर्थिक स्वरूप के करारों में 'सड़क और सड़क परिवहन में सहयोग पर भारत गणराज्य के सड़क परिवहन एवं राजमार्ग मंत्रालय तथा चीन के जनवादी गणराज्य के परिवहन मंत्रालय के बीच समझौता ज्ञापन तथा भारत में चीनी विद्युत उपस्कर सेवा केंद्रों की स्थापना पर विद्युत मंत्रालय, भारत गणराज्य की सरकार और राष्ट्रीय ऊर्जा प्रशासन, चीनी जनवादी गणराज्य की सरकार के बीच समझौता ज्ञापन' शामिल है। प्रधानमंत्री की रूस यात्रा के दौरान 5 करारों पर हस्ताक्षर किए गए जिनमें 'ऊर्जा दक्षता के क्षेत्र में भारत गणराज्य की ऊर्जा दक्षता ब्यूरो तथा रूसी परिसंघ के ऊर्जा मंत्रालय के फेडरल स्टेट बजट संगठन, "रूसी ऊर्जा एजेंसी" के बीच समझौता ज्ञापन' तथा भारतीय मानक ब्यूरो (बी.आई.एस) भारत गणराज्य और तकनीकी विनियमन और मौसम विज्ञान संबंधी फेडरल एजेंसी (जी.ओ.एस.टी.आर) रूसी परिसंघ के बीच मानकीकरण और समरूपता आकलन के क्षेत्र में समझौता ज्ञापन शामिल है।

